
ಮಾರಾಟಗಾರರು ಮತ್ತು ಅವರ ಉಪಗುತ್ತಿಗೆದಾರರು ಅವರವರ ವ್ಯವಹಾರ ಪದ್ಧತಿಗಳು ಪರಿಶೀ-
ಲನೆಗೆ ಒಳಪಡುವವು ಎಂದು ಒಪ್ಪಿಕೊಳ್ಳುವರು.Ê ಎಲ್ಲ ಉಪಗುತ್ತಿಗೆದಾರರನ್ನು ಪೂಮಾ ದೃಢೀಕ-
ರಿಸಬೇಕಾಗುವುದು, ಹಾಗೂ ಈ ನೀತಿ ಸಂಹಿತೆಯನ್ನು ಅವರವರ ಉಪಗುತ್ತಿಗೆದಾರರು ಗೌರವಿಸುವಂತೆ 
ಖಚಿತಪಡಿಸುವುದು ಆಯಾ ಮಾರಾಟಗಾರರ ಜವಾಬ್ದಾರಿಯಾಗಿರುವುದು.

ಯಾವುದೇ ಸಂಸ್ಥೆಯು ಈ ನೀತಿ ಸಂಹಿತೆಯನ್ನು ಉಲ್ಲಂಘಿಸಿರುವುದು ಕಂಡುಬಂದಲ್ಲಿ, ಅಂತಹ 
ಸಂಸ್ಥೆಯೊಡನೆ ತನ್ನ ವ್ಯವಹಾರವನ್ನು ಕಡಿಯುವ ಹಕ್ಕನ್ನು ಪೂಮಾ ಎಸ್ ಈ ಕಾಯ್ದಿರಿಸಿ-
ಕೊಳ್ಳುವುದು.

ಈ ನೀತಿ ಸಂಹೆತೆಯ ಬಗೆಗಿನ ಮತ್ತು ಅದನ್ನು ಅನುಷ್ಠಾನಗೊಳಿಸುವ ಬಗೆಗಿನ ನಿಮ್ಮ ಎಲ್ಲ 
ಪ್ರಶ್ನೆಗಳನ್ನು, ದೂರುಗಳನ್ನು ಮತ್ತು ಸಲಹೆಗಳನ್ನು sustain@puma.com ಗೆ ಕಳುಹಿಸಿ ಅಥವಾ 
ನಿಮ್ಮ ಸ್ಥಳೀಯ ಪೂಮಾ ಸಂರಕ್ಷಣಾ ತಂಡವನ್ನು ಸಂಪರ್ಕಿಸಿ.

 ನೀತಿ ಸಂಹಿತೆ
ಪೂಮಾ ಮಾನವ ಹಕ್ಕುಗಳನ್ನು ಗೌರವಿಸುತ್ತದೆ. ಈ ಗೌರವವು ನಾವು ವ್ಯವ-
ಹಾರ ನಿರ್ವಹಿಸುವ ಸಮಾಜಗಳೊಡನೆ, ಮತ್ತು ನಮ್ಮ ಸರಬರಾಜು ಸರಪಳಿಯ 
ಉದ್ಧಕ್ಕೂ ಇರುವ ಪಾಲುದಾರರೊಡನೆ ನಮ್ಮ ತೊಡಗುವಿಕೆಯನ್ನು ನಿರೂ-
ಪಿಸುತ್ತದೆ.

ಪೂಮಾ ಪರಿಸರವನ್ನು ಗೌರವಿಸುತ್ತದೆ. ನಾವು ನಮ್ಮ ಸಂಸ್ಥೆ ಮತ್ತು 
ನಮ್ಮ ಸರಬರಾಜು ಸರಪಳಿಗಳೆರಡರಿಂದಲೂ ಪರಿಸರದ ಮೇಲೆ ಆಗುವ ಪರಿ-
ಣಾಮಗಳನ್ನು ನಿರ್ವಹಿಸಲು, ಕಡಿಮೆಗೊಳಿಸಲು ಮತ್ತು ವರದಿ ಮಾಡಲು 
ದೃಢವಾಗಿ ನಿರ್ಧರಿಸಿದ್ದೇವೆ.

ಈ ಎರಡು ಬದ್ಧತೆಗಳನ್ನು ಪೂಮಾ ನೀತಿ ಸಂಹಿತೆಯಲ್ಲಿ ಸಾರ್ವಜನಿಕವಾಗಿ 
ಮತ್ತು ಪಾರದರ್ಶಕವಾಗಿ ವ್ಯಕ್ತಪಡಿಸಲಾಗಿದೆ.

ನಮ್ಮ ಎಲ್ಲಾ ನೌಕರರು, ಮಾರಾಟಗಾರರು ಮತ್ತು ಅವರ ಉಪಗುತ್ತಿಗೆದಾ-
ರರು ಈ ನೀತಿ ಸಂಹಿತೆಯನ್ನು ಸಂಪೂರ್ಣವಾಗಿ ಅನುಸರಿಸುವ ಅಗತ್ಯವಿರು-
ವುದು. ಭಿನ್ನತೆಗಳು ಮತ್ತು ವಿವಾದಗಳು ಉದ್ಬವಿಸಿದಾಗ, ಉತ್ಯುನ್ನತ 
ಮಾನದಂಡಗಳು ಅನ್ವಯವಾಗುವವು.

ಉದ್ಯೋಗ ಸಂಬಂಧ

ಮಾರಾಟಗಾರರು ಮತ್ತು ಅವರ ಉಪಗುತ್ತಿಗೆದಾರರು ತಮ್ಮ ಸಂಸ್ಥೆಗಳಲ್ಲಿ ಉದ್ಯೋ-
ಗದ ನಿಯಮಗಳು ಮತ್ತು ಸ್ಥಿತಿಗಳನ್ನು ನಿರ್ಧರಿಸುವಾಗ ನೌಕರರನ್ನು ಗೌರವಿಸುವ, ಹಾಗೂ, 
ಕನಿಷ್ಠವಾಗಿ ರಾಷ್ಟ್ರೀಯ ಮತ್ತು ಅಂತರರಾಷ್ಟ್ರೀಯ ಕಾರ್ಮಿಕರ ಮತ್ತು ಸಾಮಾಜಿಕ 
ಭದ್ರತೆಯ ಕಾನೂನುಗಳು ಮತ್ತು ನಿಬಂಧನೆಗಳನ್ನು ಸಂರಕ್ಷಿಸುವ ಮಟ್ಟಿಗೆ ಅಳವಡಿಸಿಕೊಳ್ಳು-
ವುದು ಮತ್ತು ಬದ್ಧವಾಗಿರುವುದು ಅವಶ್ಯ.

ಬಾಲ ಕಾರ್ಮಿಕರನ್ನು ಬಳಸುವುದು ನಿಷಿದ್ಧ

ಮಾರಾಟಗಾರರು ಮತ್ತು ಅವರ ಉಪಗುತ್ತಿಗೆದಾರರು 15 ವರ್ಷಗಳಿಗಿಂತಲೂ ಕಡಿಮೆ ವಯಸ್ಸಿನ, 
ಅಥವಾ ಸ್ಥಳೀಯ ಕಾನೂನು ರೀತ್ಯ ಕನಿಷ್ಠ ವಯಸ್ಸಿನ, ಅಥವಾ ಕಡ್ಡಾಯ ಶಿಕ್ಷಣವನ್ನು 
ಮುಗಿಸುವ ವಯಸ್ಸಿನ, ಈ ಮೂರರಲ್ಲಿ ಯಾವುದು ಹೆಚ್ಚಿನದೋ, ಅಂತಹ ವಯಸ್ಸಿಗಿಂತಲೂ 
ಕಡಿಮೆ ವಯಸ್ಸಿನ ಯಾರನ್ನೂ ಉದ್ಯೋಗದಲ್ಲಿರಿಸಬಾರದು.

ಸುರಕ್ಷಿತ ಕಾರ್ಯ ನಿರ್ವಹಿಸುವ ಪರಿಸರ

ಮಾರಾಟಗಾರರು ಮತ್ತು ಅವರ ಉಪಗುತ್ತಿಗೆದಾರರು ತಮ್ಮೆಲ್ಲಾ ನೌಕರರಿಗೂ ಒಂದು ಸುರ-
ಕ್ಷಿತ ಮತ್ತು ನೈರ್ಮಲ್ಯಯುಕ್ತವಾದ ಕಾರ್ಯ ನಿರ್ವಹಿಸುವ ಪರಿಸರವನ್ನು ಒದಗಿಸತಕ್ಕ-
ದ್ದು. ಮಾರಾಟಗಾರರು ಮತ್ತು ಅವರ ಉಪಗುತ್ತಿಗೆದಾರರು ತಮ್ಮ ಕಾರ್ಯಸ್ಥಳಗಳಲ್ಲಿ 
ಅಪಘಾತಗಳನ್ನು ತಡೆಯಲು ಎಲ್ಲಾ ಅವಶ್ಯಕ ಮುನ್ನೆಚ್ಚರಿಕೆಗಳನ್ನು ವಹಿಸತಕ್ಕದ್ದು, 
ಹಾಗೂ ಉತ್ತಮವಾದ ಔದ್ಯೋಗಿಕ ಆರೋಗ್ಯ ಮತ್ತು ಸುರಕ್ಷತಾ ಕ್ರಮಗಳನ್ನು ಪ್ರೋ-
ತ್ಸಾಹಿಸತಕ್ಕದ್ದು.

ಸಂಘಟನೆಗಳನ್ನು ರಚಿಸಲು ಸ್ವಾತಂತ್ರ್ಯ ಮತ್ತು 

ಒಪ್ಪಂದಗಳನ್ನು ಸಾಮೂಹಿಕವಾಗಿ ಕಂಡುಕೊಳ್ಳುವ ವಿಧಾನ

ಮಾರಾಟಗಾರರು ಮತ್ತು ಅವರ ಉಪಗುತ್ತಿಗೆದಾರರು ತಮ್ಮ ನೌಕರರು ಸಂಘಟನೆಗಳನ್ನು, ಅಥವಾ 
ಇತರ ಕೆಲಸ ಅಥವಾ ಉದ್ಯಮಕ್ಕೆ ಸಂಬಂಧಪಟ್ಟ ಸಂಘಗಳನ್ನು ಸೇರುವ, ಹಾಗೂ ಸಂಘಟಿತವಾ-
ಗಿ ಚೌಕಾಸಿ ಮಾಡುವ ಅವರ ಹಕ್ಕುಗಳನ್ನು ಖಾತರಿ ಪಡಿಸಬೇಕು. ಈ ಹಕ್ಕುಗಳನ್ನು ಯಾವುದೇ 
ಕಿರುಕುಳ, ಹಸ್ತಕ್ಷೇಪ ಅಥವಾ ಪ್ರತೀಕಾರದ ಬೆದರಿಕೆಗಳಿಲ್ಲದೆಯೇ ನೀಡತಕ್ಕದ್ದು.

ಯಾವುದೇ ತಾರತಮ್ಯ ನಿಷಿದ್ಧ

ಮಾರಾಟಗಾರರು ಮತ್ತು ಅವರ ಉಪಗುತ್ತಿಗೆದಾರರು ತಮ್ಮ ಯಾವುದೇ ನೌಕರರ ವಿರುದ್ಧ ತಾ-
ರತಮ್ಯ ಮಾಡಕೂಡದು. ನೌಕರರನ್ನು ಅವರ ಧರ್ಮ, ವಯಸ್ಸು, ಲಿಂಗ, ಗರ್ಭಧಾರಣೆ, ವೈವಾಹಿಕ 
ಸ್ಥಿತಿ, ನ್ಯೂನ್ಯತೆ, ರಾಷ್ಟ್ರೀಯತೆ, ಜನಾಂಗ, ಜನಾಂಗೀಯ ಮೂಲ, ರಾಜಕೀಯ ದೃಷ್ಟಿಕೆ-
ೂೕನಗಳು ಅಥವಾ ಲೈಂಗಿಕ ದೃಷ್ಟಿಕೋನಗಳ ಬಗ್ಗೆ ಯಾವುದೇ ಭೇದಗಳಿಲ್ಲದೆಯೇ ಗೌರವಯುತ-
ವಾಗಿ ಮತ್ತು ಸಮಾನವಾಗಿ ಪರಿಗಣಿಸತಕ್ಕದ್ದು.

ನೈತಿಕ ವ್ಯವಹಾರಿಕ ನಡವಳಿಕೆಗಳು

ಪೂಮಾ ಎಸ್ ಈ ತಮ್ಮ ಸರಬರಾಜು ಸರಪಳಿಯೇ ಆಗಲಿ ಅಥವಾ ತಮ್ಮ ಸ್ವಂತ ಕಾರ್ಯಾಚರಣೆ-
ಗಳೇ ಆಗಲಿ, ಎಲ್ಲೂ ಭ್ರಷ್ಟಾಚಾರವನ್ನು ಸಹಿಸುವುದಿಲ್ಲ.

ಘನತೆ ಮತ್ತು ಗೌರವ

ಪೂಮಾ ಸರಬರಾಜು ಸರಪಳಿಯಲ್ಲಿ ಯಾವುದೇ ರೀತಿಯ ಕಿರುಕುಳ, ದೈಹಿಕ ಶಿಕ್ಷೆ ಮತ್ತು ದೈಹಿಕ, 
ಲೈಂಗಿಕ, ಮಾನಸಿಕ ಅಥವಾ ಮೌಖಿಕ ನಿಂದನೆಗಳನ್ನು ಸಹಿಸಲಾಗುವುದಿಲ್ಲ. ಮಾರಾಟಗಾರರು 
ಮತ್ತು ಅವರ ಉಪಗುತ್ತಿಗೆದಾರರು ಜೈಲು ಕಾರ್ಮಿಕರು, ಕರಾರಿಗೆ ಒಳಪಟ್ಟ ಕಾರ್ಮಿಕರು ಅಥವಾ 
ಜೀತ ಕಾರ್ಮಿಕರನ್ನು ಸೇರಿದಂತೆ, ಯಾವುದೇ ರೀತಿಯ ಬಲವಂತವಾಗಿ ಉದ್ಯೋಗಿಗಳಿಂದ ಕೆಲಸ-
ವನ್ನು ತೆಗೆದುಕೊಳ್ಳೂವಂತಹ ಅಭ್ಯಾಸಗಳನ್ನು ಬಳಸುವಂತಿಲ್ಲ.

ನ್ಯಾಯಯುತ ಪರಿಹಾರ

ಪ್ರತಿ ಕೆಲಸಗಾರನು ನಿಯಮಿತವಾದ ವಾರದ ಕೆಲಸಕ್ಕಾಗಿ ತನ್ನ ಮೂಲಭೂತ ಅಗತ್ಯಗಳನ್ನು 
ಪೂರೈಸುವ ಮತ್ತು ಕೆಲವು ವಿವೇಚನೆಯ ಖರ್ಚುಗಳಿಗೆ ಒದಗಿಸಬಲ್ಲಂತಹ ಪರಿಹಾರ ಪಡೆಯುವ ಹಕ್ಕ-
ನ್ನು ಹೊಂದಿರುವನು. ಉದ್ಯೋಗದಾತರು ಕನಿಷ್ಠ ವೇತನ ಅಥವಾ ಸೂಕ್ತ ಚಾಲ್ತಿಯಲ್ಲಿರುವ 
ವೇತನ, ಇವೆರಡರಲ್ಲಿ ಯಾವುದು ಹೆಚ್ಚಿನದೋ, ಆ ಮೊತ್ತವನ್ನು ಪಾವತಿಸತಕ್ಕದ್ದು; ವೇತನದ 
ಬಗ್ಗೆ ಇರುವ ಎಲ್ಲಾ ಕಾನೂನಿನ ಅವಶ್ಯಕತೆಗಳನ್ನು ಅನುಸರಿಸತಕ್ಕದ್ದು; ಹಾಗೂ ಕಾನೂನು 
ಅಥವಾ ಕರಾರು ಪ್ರಕಾರ ಅವಶ್ಯವಿರುವ ಇನ್ಯಾವುದೇ ಪ್ರಯೋಜನಗಳನ್ನು ಒದಗಿಸತಕ್ಕದ್ದು.

ಯಾವುದೇ ಸಂದರ್ಭದಲ್ಲಿ ನೀಡಲಾಗುತ್ತಿರುವ ಪರಿಹಾರವು ಕಾರ್ಮಿಕನ ಮೂಲಭೂತ ಅಗತ್ಯತೆಗ-
ಳನ್ನುÊಮತ್ತು ಕೆಲವು ವಿವೇಚನಾ ಖರ್ಚುಗಳಿಗಾಗಿ ಆದಾಯವನ್ನು ಪೂರೈಸಲು ಆಗದೇ ಇದ್ದಲ್ಲಿ, 
ಪ್ರತಿ ಉದ್ಯೋಗದಾತನು ತಮ್ಮ ಸೂಕ್ತ ಭಾಗೀದಾರರೊಡನೆ ಕೂಡಿ ಅಂತಹ ಕಾರ್ಮಿಕರಿಗೆ 
ನೀಡಲಾಗುವ ಪರಿಹಾರವು ಕ್ರಮೇಣವಾಗಿ ಮೇಲೆ ತಿಳಿಸಲಾಗಿರುವಂತಹ ಅವರ ಅಗತ್ಯತೆಗಳಿಗಾಗಿ 
ಬೇಕಾಗುವ ಮೊತ್ತವನ್ನು ತಲುಪುವ ಹಾಗೆ ಸೂಕ್ತ ಕ್ರಮಗಳನ್ನು ಕೈಗೊಳ್ಳತಕ್ಕದ್ದು.

ವಿಪರೀತ ಕೆಲಸದ ಅವಧಿಗಳು ನಿಷಿದ್ಧ

ಮಾರಾಟಗಾರರು ಮತ್ತು ಅವರ ಉಪಗುತ್ತಿಗೆದಾರರ ಉದ್ಯೋಗಿಗಳು ನಿಯಮಿತವಾದ ವಾರದ 
ಕೆಲಸದ ಅವಧಿಯನ್ನು ಹಾಗೂ ಸ್ಥಳೀಯ ಕಾರ್ಮಿಕ ಕಾನೂನು ಅನುಮತಿಸುವ ಅತ್ಯಧಿಕ ಹೆಚ್ಚುವರಿ 
ಕೆಲಸದ ಸಮಯಗಳನ್ನು ಮೀರಿÊಕೆಲಸ ಮಾಡುವಂತೆ ಬಲವಂತಪಡಿಸುವಂತಿಲ್ಲ. ಒಂದು ನಿಯಮಿತವಾದ 
ವಾರದ ಕೆಲಸದ ಅವಧಿಯು 48 ಗಂಟೆಗಳನ್ನು ಮೀರುವಂತಿಲ್ಲ, ಹಾಗೂ ಪ್ರತಿ ಏಳು ದಿನಗಳ ಅವಧಿಗೆ 
ಒಂದು ದಿನ ರಜೆಯನ್ನು ಖಚಿತವಾಗಿ ನೀಡತಕ್ಕದ್ದು.

ವಿಶೇಷವಾದ ಸಂದರ್ಭಗಳನ್ನು ಹೊರತುಪಡಿಸಿ, ಒಂದು ವಾರದಲ್ಲಿ ನಿಯಮಿತ ವಾರದ ಕೆಲಸದ ಅವಧಿ 
ಮತ್ತು ಹೆಚ್ಚುವರಿ ಕೆಲಸದ ಅವಧಿಗಳೆರಡೂ ಸೇರಿ 60 ಗಂಟೆಗಳನ್ನು ಮೀರುವಂತಿಲ್ಲ. ಹೆಚ್ಚು-
ವರಿ ಕೆಲಸವು ಸ್ವಯಂಪ್ರೇರಿತವಾಗಿರತಕ್ಕದ್ದು ಹಾಗೂ ಅದಕ್ಕೆ ನೀಡಲಾಗುವ ಪರಿಹಾರವy 
ಸಾಮಾನ್ಯ ಕೆಲಸದ ಅವಧಿಗೆ ನೀಡಲಾಗುವ ಪರಿಹಾರ ಮೊತ್ತಗಿಂತಲೂ ಹೆಚ್ಚಿರತಕ್ಕದ್ದು, ಹಾಗೂ 
ಹೆಚ್ಚುವರಿ ಕೆಲಸವನ್ನು ಮಾಡುವಂತೆ ಪದೇ ಪದೇ ಕೋರುವುದನ್ನು ತಪ್ಪಿಸತಕ್ಕದ್ದು.

ಪರಿಸರವನ್ನು ಗೌರವಿಸುವುದು

ಮಾರಾಟಗಾರರು ಮತ್ತು ಅವರ ಉಪಗುತ್ತಿಗೆದಾರರು ಸ್ಥಳೀಯ ಪರಿಸರ ರಕ್ಷಣೆಯ ಶಾಸನ ಅಥವಾ 
ಅಂತಾರಾಷ್ಟ್ರೀಯ ಕೈಗಾರಿಕಾ ಮಾನದಂಡಗಳು, ಇವೆರಡರಲ್ಲಿ ಯಾವುದು ಉತ್ತಮವೋ ಅದನ್ನು 
ಗೌರವಿಸಿ ತಮ್ಮ ಕಾರ್ಯಚಟುವಟಿಕೆಗಳನ್ನು ನಡೆಸತಕ್ಕದ್ದು. ಎಲ್ಲ ಮಾರಾಟಗಾರರು ಮತ್ತು 
ಅವರ ಉಪಗುತ್ತಿಗೆದಾರರು ತಮ್ಮ ಕಾರ್ಯಚಟುವಟಿಕೆಗಳಿಂದ ಪರಿಸರದ ಮೇಲಾಗುವ ಪರಿಣಾಮವ-
ನ್ನು ಅಳೆದು ಅಂತಹ ಪರಿಣಾಮವನ್ನು ಕ್ರಮೇಣ ಕಡಿಮೆಗೊಳಿಸತಕ್ಕದ್ದು.

ಒಪ್ಪಂದಗಳನ್ನು ಸಾಮೂಹಿಕವಾಗಿ ಕಂಡುಕೊಳ್ಳುವ ವಿಧಾನ


